
ఓఙ్కారసఞ్జాతసమస్తవేదపురాణపుణ్యాగమపూజితాయ  ।
ఓఙ్కారవర్ణప్రతిపాదితాయ   ఓఙ్కారరూపాయ నమః శివాయ ॥ ౧॥
నగాధివాసాయ నిరామయాయ భస్మాఙ్గరాగాయ  భయాపహాయ ।
దేవాదిదేవాయ దిగమ్బరాయ తస్మై  నకారాయ నమః శివాయ ॥౨॥
మత్తేభచర్మామ్బరభూషణాయమారాన్తకారాయ మహేశ్వరాయ ।
చన్ద్రార్కవైశ్వానరలోచనాయ   తస్మై  మకారాయ నమః శివాయ ॥ ౩॥
శివాయ గౌరీవదనారవిన్ద సూర్యాయ దక్షాధ్వరనాశనాయ ।
శ్రీనీలకణ్ఠాయ   శివాప్రియాయ  తస్మై  శికారాయ నమః శివాయ ॥ ౪॥
వాగీశకుమ్భోద్భవగౌతమాదిమునీన్ద్రవన్ద్యాయ   మునీశ్వరాయ ।
త్రైలోక్యనాథాయ  పురాన్తకాయ తస్మై  వకారాయ నమః శివాయ ॥ ౫॥
యజ్ఞస్వరూపాయ  జటాధరాయ పినాకహస్తాయ సనాతనాయ ।
నిత్యాయ శుద్ధాయ  నిరఞ్జనాయ  తస్మై  యకారాయ నమః శివాయ ॥౬॥
షడక్షరమిదం స్తోత్రం  యః పఠేఞ్ఛివసన్నిధౌ ।
శివలోకమవాప్నోతి శివేన సహ మోదతే ॥ ౭॥
ప్రాతఃకాలే  శివం దృష్ట్వా  నిశాపాపం వినశ్యతి ।
మధ్యాహ్నే కృతమాజన్మ సాయాహ్వే సప్తజన్మసు ॥౮॥
మేరుకాఞ్చనదత్తానాం గవాం కోటిశతైరపి  ।
పఞ్చకోటీతురఙ్గానాం  తత్ఫలం (శివ)లిఙ్గదర్శనమ్  ॥౯॥
॥ ఇతి శ్రీశివషడక్షరస్తోత్రం   సమ్పూర్ణమ్  ॥

